
Інсцэніроўка беларускай народнай казкі “Пшанічны каласок”
ГАСПАДЫНЯ (мяце падлогу, спявае)
Чаму ж мне не пець,

Чаму ж не гудзець,

Калі ў маёй хатачцы

Парадак ідзець

Мушка на ваконцы

У цымбалкі б’ець

Павучок на сценцы

Кросенцы снуець

Парсючок пад лаўцой

Бульбачку грызець

(спыняецца, глядзіць на дзяцей)

–Прывітанне, мае даражэнькія! Добрай раніцы, хлопчыкі! Добрай раніцы, дзяўчынкі! Добрай раніцы, паважаныя дарослыя!
Адкажыцце мне на пытанне – вы любіце казкі? Зараз я запрашаю вас да сябе ў госці – у казку якая называецца “Пшанічны класок”.

Я – гаспадыня на гэтым двары. Ёсць у мяне курачка Сакатушка і шэсць малых куранят. Курачка даглядае сваіх куранятак і шукае зарнятак ды чарвякоў, а кураняткі чарадою заўсёдышлі за ёю.

Сакатушка, цып-цып, хадзі сюды.

(з-за хаты выходзяць курачка і кураняты) 
Песенька:
Ходзіць курыца ля хаты

А за ёю кураняты,

Ох і галасістыя


ідуць па дыване ланцужком
Камячкі пушыстыя
Дзюбка нібы сімечка.

Рот такі маленечкі

А як дзеляць чарвяка –

нос, дзюбка, пальцы, вушы
Ты хоць вушы затыкай
Але раптам пацямнела,

Дзесьці побач загрымела
ўглядаюцца управа – улева,
Шумны вецерзакіпеў

прыселі, падымаюцца “ветрык”
У лістоце пышных дрэў
Курыца бліжэй да хаты,
Ёй пад крылы кураняты.

хаваюцца па 3 чалавека
Папрыціхлі крыкуны –

пад кожную руку курыцы
Хмар спужаліся яны.

Вершы куранят (Іван Муравейка)
1 КУРАНЯ
Мама гляне нам у вочы




Адгадае, што мы хочам
2 КУРАНЯ
А калі яна ўсміхнецца –




Свеціць сонейка здаецца
3 КУРАНЯ
Мама песю заспявае –




Сум адразу прападае

4 КУРАНЯ
Мама можа ўсё на свеце –




Добра з ёю побач дзецям.
КУРАЧКА 

Невясёлы мой занятак –

Цяжка пасвіць куранятак.

Уцякае пявунок:

· Не спяшайся ў суп сынок.

Я ганюся за дачушкай –

· Ты паспеешь стаць падушкай

А за мной цікуе Мурка

Шэпча: “Паспрабуем, курка”

ГАСПАДЫНЯ Сакатушка, кураняты, цыпа-цыпа, хутчэй да хаты.

(курачка і кураняты ланцужком павольна схавалісь за хатай)

ГАСПАДЫНЯ А яшчэ ў мяне на двары ёсць гусь Шыпун, да індык Балбатун. Цэлы дзень яны гуляюць па двары, як важныя паны і спрачаюцца паміж сабой, хто з іх важнейшы ды разумнейшы.
(з-за хаты злева выходзіць Гусак (рукі на пояс), зправа – Індык (рукі адведзены за спіну, хвост) ідуць павольна, важна да крэсел)
ГУСАК (хваліцца) Глядзі, якая ў мяне галава, круглая, большшая за тваю – дык і розуму у ей больш.

ІНДЫК (не згаджаецца) Галава ў цябе вялікая – гэта праўда, ды дурная як бот.
ГУСАК Ну і няхай сабе галава дурная! Зато нос! Які ў мяне нос! Моцны, цвёрды, прыгожы. А ў цябе – смех адзін. Чарвяк, а не нос!
ГАСПАДЫНЯ 

(ўсаджвае іх на крэслы) Супакойцеся панове, Адпачныце ад вашых спрэчык

(к глядачам) Паглядзіце на іх – страшэнныя гультаі. Яды шукаць сабе лянуюцца. Каб іх не карміла – даўно б іх і на свеце не было. Да яны самі вам пра ўсё праспяваюць.
(песня Гусака і Індыка)

Калыханка

Памаўчы, не крычы

Ну куды ты падхапіўся

Падыдзі, пасядзі – 
Адпачні, бо ты стаміўся.








рукі - крылы

Мы стаміліся сядзець,

Мы стаміліся гуляць,

Мы стаміліся кашу есці

Час настаў адпачываць

Баю – бай, баю – бай,



заплюшчываюць вочы
Вачыняты закрывай (2 разы).
Няма што нам рабіць

Мы без працы не сумуем.

Адпачнем, паядзім

Па двары мы шпацыруем.

Мы стаміліся сядзець,

Мы стаміліся гуляць,

Мы стаміліся кашу есці

Час настаў адпачываць

Баю – бай, баю – бай,

Вачыняты закрывай.

(Гусь і Індык спыць на крэслах)

КУРАЧКА (выходзіць ва двор, шукае і знаходзіць каласок) Ко – ко – ко, кураняты, хутчэй сюды – я каласок знайшла!
(Танец курачкі і куранят, каласок ляжыць на дыване)

(Гусак і Індык прачынаюцца, падыходзяць)

ГУСАК Чаго шуміце? Што знайшлі?

ІНДЫК А ну пакажы?

(Курачка падымае з дывана і пазвае каласок)

ІНДЫК Так, так. Каласок і праўда цудоўны. Трэба яго змалаціць.

ГУСАК Ага, ага. Трэба яго змалаціць тады будуць зярняткі. А яны вельмі смачныя.

КУРАЧКА Добра, а хто яго змалоціць?

ГУСАК Толькі не я – мне цяжка цэпам махаць.
ІНДЫК Я так сама не буду гэта рабіць.

(Уходзяць у стораны - танцуюць)

КУРАЧКА Ну тады змалачу я і мае кураняткі

(Курачка і тры кураня бяруць цэпы)

РАЗАМ (курачка і кураняты):
Лады – лады – ладкі

Малыя рабяткі

Колас малацілі,

Цапы паламілі.

Лады – лады – ладкі

Смачныя зярняткі.

(Кураняткі перадаюць цапы іншым)

Лады – лады – ладкі

Малыя рабяткі

Колас малацілі,

Цапы паламілі.

Лады – лады – ладкі

Смачныя зярняткі.

(Палажылі цэпы на стол, сталі побач з курачкай)

КУРАНЯ 
Колькі тут братоў блязнятак.



Зараз кожны набірае




І ў мяшэчак насыпае




Жменю залатых зярнятак.

(Збіраюць зерне. Падыходзяць Гусь і Індык)

ГУСАК А зараз трэба зярняткі на мельніцу аднесці – у муку змалаціць.

ІНДЫК Але мы не панясем – мы стаміліся, пакуль вы працавалі

ГУСАК Мы адпачнем.

КУРАЧКА Ну добра, я сама на мельніцу пайду (уходзіць).

(Гусак і Індык садзяцца на крэслы – спяць. Кураняты гуляюць у хованкі)

КУРАНЯ А давайце пагуляем у хованкі.

В.Вітка 
Раз – два – тры – чатыры – 




Зайчык вушы натапырыў




Ідзе з леса воўк, воўк,




І зубамі шчоўк, шчоўк.




Мы схаваемся ў кусты:




Зайка, я, і ты, і ты.




Ты ж, ваўчына, пачакай

з кутка ідзе кошка



Як схаваемся – шукай.

(Кураняты убачылі кошку, сталі на адзін бок дывана, кошка – на другім).

КОШКА Ой, якія прыгожыякураняты! Жоўценькія, мяккія. Хадзіце да мяне – бліжэй пазнаёмімся.

1 КУРАНЯ Мама не дазваляе нам гуляць з незнаёмымі

2 КУРАНЯ А яшчэ мама казала, што ў нашага ворага доўгі хвост і лапы з капцюрамі.

КОШКА Ха – ха – ха, якія вы смешныя! Я добрая, вельмі добрая кошка!

Песня кошкі

Я кошачка – чысцюля

Я кошка – прыгажуля,

Толькі прачынаюся – 

Адразу умываюся
Мяў, мур – мур

Мяў, мур – мур (2 раза)
Я люблю маленькіх кур

Хлопчыкі, дзяўчаткі

Малыя кураняткі (2 раза).
3 КУРАНЯ Добра, заставайся гуляць з намі. Трэба яшчэ раз палічыцца.

В.Вітка
Попел, попел, папяліцца.

Ты – мой брацік. Ты – сястрыцца.




Ты – дружочак. Ты – падружка.




Ты – козачка, а ты – птушка.




Табе крыльцам накрывацца,




Нам усім – хутчэй хавацца.

(Кураняты хаваюцца, кошка іх шукае)

КОШКА 
Адкажыце дзеткі, дзе вы – 




Зараз вас шукаць пайду.




Сонейка высока свеціць




Я шукаю – не знайду.

(Вяртаецца курачка з мельніцы)
КУРАЧКА (з мяшком) Ах, ты, хітрыца кошка. Зноў хочаш шкоды нарабіць? Ідзі ў камору – там мыш пабегла ў нару, трэба яе злавіць.
(Кошка ўбягае)

КУРАЧКА Кураняты, ко – ко – ко, хадзіце да мяне – я муку прынесла.

(Курачка стаіць побач стала, кураняты справа і злева)

(Гусь і Індык прачынаюцца)

КУРАЧКА Глядзіце, якая бялюткая мука.

ІНДЫК Так, так, добра пахне, значыць смачныя булкі будуць.

ГУСАК Ага – ага, я казаў, што смачныя.

КУРАЧКА Ну, а хто спячэ з гэтай мукі булкі?

ГУСАК Я не ўмею.

ІНДЫК Я хоць умею, ды не хачу.

КУРАЧКА Ну добра, тады я сама спяку. Кураняткі, нясіце прыладкі.
(Кураняты па чарзе нясуць:

1 КУРАНЯ – дровы ў печ,

2 КУРАНЯ – вядро з вадою,

3 КУРАНЯ – дзежку,

4 КУРАНЯ – соль, цукар,

5 КУРАНЯ – рэшата,

6 КУРАНЯ - лыжку)

(Кожнае кураня курачка дзякуе і гладзіць па галоўцы)
(Кураняты стаяць вакол стала, робяць булачкі)

Музыка

(Курачка ставіць булачкі ў печ)
КУРАЧКА Пакуль булачкі пякуцца, пойдзем пагуляем.
(Танец куранят – паўтор 1 часткі)

(Вяртаюцца да стала, курачка дастае бклкі, кураняты прыносяць талерачкі)
ІНДЫК Ой, як смачна пахне, аж слінкі цякуць. Хадзем у хату – булкі ўжо спякліся.

ГУСАК Ага – ага, хадзем брат у хату.

ІНДЫК (весела) Вось як добра, адразу да стала прыйшлі.
ГУСАК (ківае) Ага – ага, зараз есці будзем.

КУРАЧКА Чакайце, панове. Перш чым садзіцца за стол, адкажыце мне на маі пытанні.

ІНДЫК Давай хутчэй сваі пытанні.

ГУСАК (шпарка) Ага – ага, хутчэй! Вельмі есці хочацца.

КУРАЧКА Хто пшанічны каласок знайшоў?

ІНДЫК Вядома, ты, курачка, знайшла.

КУРАЧКА Хто змалаціў каласок?

ГУСАК Ты змалаціла і твае кураняты.

КУРАЧКА Хто на мельніцу хадзіў?

ІНДЫК Ты, курачка, на мельніцу хадзіла.

КУРАЧКА Хто дровы сёк, ваду насіў, у печы паліў, булкі пёк?

ГУСАК Ты курачка, і твае кураняты. За гэта вам і слава!

КУРАЧКА Дык вось – каму слава – таму і булкі. А вы, гультаі, ідзіце прэч адгэтуль. Ко – ко – ко, дзеткі, бяжыце хутчэй сюды – будзем булкі есці.

(Гусак і Індык пайшлі на крэслы, апусціўшы галаву)
ГАСПАДЫНЯ Ну што, мае даражэнькія, спадабалася казка? Я жадаю вам быць падобнымі на працавітую курачку Сакатушку і яе куранят. І не паўтараць памылак гультаёў – Гусака і Індыка, таму што “хто не працуе – той галодны шпацыруе.”
А зараз я запрашаю ўсіх артыстай на паклон.

Да новых сустрэч!

Да пабачэння!
